
Pou Piblikasyon Imedyat: 30 mas 2012 

 
GOUVÈNÈ CUOMO, DIRIJAN MAJORITE SKELOS, AK PÒTPAWÒL SILVER 

ANONSE VÒT SOU BIDJÈ 2012-2013 LA BYEN BONÈ  
 
Jodi a, Gouvènè Andrew M. Cuomo, Dirijan Majorite Sena a, Dean Skelos, ak Pòtpawòl Asanble 
a, Sheldon Silver, te anonse vòt Bidjè Eta New York bonè pou ane 2012-2013 la.  
 
Bidjè a kontinye angajman Gouvènè a pou responsablite fiskal la pandan l ap kreye anpil djòb, 
ak bay jarèt pou kominote yo ki toupatou nan eta a. Li elimine yon defisi plizyè milya dola san 
nouvo taks, frè oswa demagoji. Li limite ogmantasyon depans yo a de (2) pousan oswa pi piti 
pase sa pou yon dezyèm ane swivi, epitou li lanse Gwoup Travay New York Works Task Force 
pou envesti anpil milya dola pou rebati wout, pon, pak ak lòt enfrastrikti eta a, epitou li kreye 
anpil dizèn milye djòb. 
 
Pwogram New York Works Task Force se yon poto-mitan pwogram djòb Gouvènè Cuomo a, epi 
l ap re-envante devlopman ekonomik eta a avèk yon nouvo estrateji k ap mete anpil Nouyòkè 
nan travay ankò pou rebati enfrastrikti eta a. Task Force pral kreye anpil ak yon pakèt djòb. Pou 
fè sa, l ap kowòdone plan kapital detaye, l ap sipèvize tout envestisman ki nan pwojè enfrastrikti 
yo, epitou l ap akselere anpil santèn pwojè enpòtan nan eta a. 
 
Bidjè a gen ladan pwogram enpòtan pou devlopman ekonomik ak pwogram pou transpò, refòm 
enpòtan pou fè gouvènman an vin pi efikas, ak mezi pou bay jarèt pou kominote yo ki toupatou 
nan eta a.  
 
Gouvènè Cuomo di konsa, “Bidjè sa a se yon bidjè ki onèt ak senp k ap mete Eta New York nan 
bon direksyon ankò lè li elimine yon defisi plizyè milya dola san taks, frè, oswa demagoji. Paske 
bidjè sa a konsantre sou kreyasyon anpil ak yon pakèt djòb, li fè devlopman ekonomik ak relans 
ekonomi eta nou an vin yon gwo priyorite, avèk pwogram New York Works kòm poto-mitan. 
Depi kenz (15) mwa, nou te di moun Eta New York nou te pral pote konpetans, onètete, ak 
disiplin fiskal ankò nan Albany, epi pou nou te di n ap fè gouvènman an vin efikas. Lè nou vote 
yon bidjè entèlijan ak serye, nou montre kijan gouvènman an kapab travay pou pèp la. Mwen bat 
bravo pou chak manm Asanble a ak Sena, ak Dirijan Majorite Skelos ak Pòtpawòl Silver pou 
kalite dirijan yo ak pou travay di yo.” 
 
Dirijan Majorite Sena a, Dean Skelos, di konsa, “Bidjè istorik nou vote alè jodi a ap mete Eta 
New York sou chemen pou pwosperite pidevan lè li kenbe depans yo sou kontwòl ak lè li mete 

anplas mezi enpòtan pou kreye anpil djòb nan sektè prive a. Jan nou te fè sa depi dènye 15 mwa 
yo, Lejislati a te travay ansanm avèk Gouvènè Cuomo pou jwenn rezilta de pouvwa yo pou 
pwoteje kontribiyab yo, epi pou fè ekonomi an travay ankò. Mwen bat bravo pou Gouvènè a pou 
kalite dirijan an, epi mwen pa ka tann pou kontinye travay ansanm kòm de pouvwa pou rebati eta 
nou an.” 
 
Manm Asanble Sheldon Silver di konsa, “Bidjè eta a pou ane sa a se yon bon nouvèl pou 
Nouyòkè yo. Pandan n ap diminye depans yo, n ap finanse pwogram rezo sekirite enpòtan, 
tankou pwomès ogmantasyon kat pousan nan pwogram edikasyon ak nan pwogram swen sante. 
Pou dezyèm ane swivi, nou vote alè yon bidjè ekilibre nan travay ansanm avèk Gouvènè Cuomo 
kòm de pouvwa. Mwen di Gouvènè a mèsi poutèt li travay avèk Lejislati a, epi mwen ka pa tann 
pou wè pwogrè k ap kontinye pou bati yon pi avni pou tout sitwayen eta nou an.” 
 
Dispozisyon enpòtan yo ki nan Bidjè a gen ladan: 
 
Pwogram New York Works 
 
Kreye Gwoup Travay New York Works Task Force  
 
Gwoup Travay New York Works ap kowòdone plan kapital nan tout 45 ajans ak otorite yo, l ap 
sipèvize envestisman ki nan pwojè yo ak aksè nan finansman, epitou l ap fasilite kreyasyon anpil 
ak yon pakèt djòb.  
 
Anvan pwogram New York Works la, pa gen plan detaye eta a pou $16 milya dola nan depans 
kapital anyèl yo 45 ajans ak otorite eta a te fè. Nan kèk ka, ansanm avèk pwojè Port Authority, 
MTA ak Depatman Transpò, yo itilize anpil milya dola kontribiyab oswa lajan pasaje pou 
finanse plan transpò a nan menm zòn san kowòdinasyon ant ajans yo. Pou premye fwa, Gwoup 
Travay New York Works ap devlope yon plan enfrastrikti kapital kowòdone pami ajans yo ak 
otorite yo. Gwoup Travay la, ki fòme avèk dirijan nan finans, travay, planifikasyon ak transpò ap 
rekòmande chwa finansman pou pwojè ak metòd pou fasilite konstwiksyon nan enfrastrikti 
enpòtan.  
 
Gwoup Travay New York Works ap gen kenz (15) manm ladan. Gouvènè a ap deziyen nèf (9) 
nan manm yo, epi Lejislati a ap deziyen sis (6) lòt manm yo. Tout ajans ak otorite prensipal eta a 
ap patisipe nan yon konsèy aplikasyon pou kowòdone planifikasyon kapital la.  
 
Y ap afiche tout pwojè New York Works sou sitwèb la avèk vrè chanjman yo yon fason pou 
Nouyòkè yo kapab swiv pwogrè pwojè ki nan kominote yo. Y ap mete tout lis la anliy sou nan 
kèk jou k ap vini yo.  
 
Rebati Wout ak Pon 
 
Bidjè a ap finanse Pwogram New York Works avèk $232 milyon dola nan lajan kapital eta a ak 
$917 milyon dola nan nouvo lajan federal pou yon total $1,2 milya dola nan nouvo depans pou 
fasilite reparasyon, ranplasman ak amelyorasyon wout ak pon ki pa nan bon eta. Finansman sa a 
anplis $1,6 milya dola yo afekte deja ane sa a nan pwogram kapital transpò debaz pou wout ak 

pon yo. Pwogram sa a anplis avansman pwojè ranplasman Pon Tappan Zee pral mete plis milya 
dola nan ekonomi zòn nan ak nan ekonomi eta a.  
 
Trannde (32) pousan pon eta a klase kòm pon ki pa nan bon eta, epi karant (40) pousan sifas 
pave eta a klase kòm sifas ki pa nan bon eta. Lòt $1,2 milya dola nan pwojè rapid yo chwazi nan 
Depatman Transpò ap gen ladan $212 milyon dola pou satisfè bezwen reparasyon asanblaj 
pwoteksyon pon yo ak ranplasman oswa reparasyon estrikti sou apeprè 115 pon, $250 milyon 
dola pou plis pase yon distans 2.000 mil konsèvasyon pavman ak tretman pavman ki pa koute 
chè, ak $700 milyon dola pou pwojè transpò nan nivo rejyonal oswa eta toupatou nan eta a ki te 
an reta akòz kontrent resous. 
 
Pwogram Bon ak Pavman Rapid ki nan Pwogram New York Works pral fasilite pwojè yo nan 
nivo rejyonal pou kreye anpil djòb imedyatman, pou satisfè bezwen enfrastrikti enpòtan, epitou 
pou reyalize ekonomi lajan. Pwogram Pon ak Pavman Rapid reprezante yon fason diferan pou fè 
biznis pou Eta New York. Alaplas egzekisyon 100 kontra diferan pou 100 pon diferan, pwojè yo 
ap gwoupe anba kontra rejyonal yo – yon pwosesis ki pi efikas k ap pèmèt eta a fini pwojè 
enpòtan yo alè epi avèk bidjè a.  
 
Dezyèm Seri Rekonpans Konsèy Rejyonal (Regional Council Awards) 
 
Ane pase, Gouvènè Cuomo te kreye 10 Konsèy Rejyonal ki te devlope plan estratejik pandan 
lontan pou kwasans ekonomik pou rejyon yo. Konsèy sa yo te fè pati yon pwosesis ki te bay 
$785 milyon dola pou kreyasyon djòb ak pou devlopman kominote. Bidjè a otorize yon dezyèm 
seri finansman pou Konsèy Rejyonal yo, tankou $220 milyon dola pou egzekite plan estratejik 
rejyonal – $150 milyon dola nan nouvo finansman kapital ak $70 milyon dola nan kredi taks nan 
Pwogram Excelsior Jobs.  
 
Answit, resous nan divès kalite pwogram ajans ki la deja ap disponib pou biznis ak enstitisyon 
finansman pou objektif devlopman ekonomi ki annamoni avèk plan Konsèy Rejyonal nan 
Aplikasyon Finansman Gwoupe (Consolidated Funding Application) tounèf. Pwosesis sa a ap 
pèmèt aksè yon sèl kote pou enstitisyon k ap finanse pwojè yo pou aplike ak fè konpetisyon pou 
plis pase $500 milyon dola nan lòt finansman ki disponib nan pwogram ajans ki la deja yo.  
 
Gwoup Inovasyon Rejyonal Buffalo (Regional Innovation Cluster) 
 
Bidjè a gen ladan finansman pou premye faz yon pake devlopman ekonomik $1 milya dola sou 
plizyè ane pou Buffalo. Gouvènè a te estimile Konsèy Rejyonal zòn nan pou devlope yon plan 
dirab pou kreye anpil ak yon pakèt djòb, epitou pou ankouraje omwen $5 milya dola nan nouvo 
envestisman ak aktivite ekonomik. Bidjè, a gen ladan $100 milyon dola pou premye ane a, ki 
fòme avèk $75 milyon dola nan kapital ak $25 milyon dola nan Pwogram Kredi Taks Excelsior 
(Excelsior Tax Credit Program).  
 
Nouvo Seri NY SUNY 2020 ki Ogmante 
 
Bidjè a gen ladan $30 milyon dola finansman kapital pou yon nouvo seri Sibvansyon pou 
Motivasyon (Challenge Grants) NYSUNY 2020 Gouvènè a. Lè li melanje avèk yon patisipasyon 

egal nan SUNY, 60 kanpis Inivèsite a, sof sant inivèsite a, ap fè konpetisyon pou twa fwa $20 
milyon dola sibvansyon pou motivasyon. 
 
Pwogram Energy SuperHighway Initiative  
 
Bidjè a gen ladan $16,2 milyon dola pou Rechèch nan Enèji Eta New York ak Otorite 
Devlopman pou pwogram rechèch ak devlopman ak devlopman Plan Enèji Eta a pou 2013 ki se 
pati Pwogram Energy Highway Gouvènè a. Pwogram nan pral devlope yon plan-daksyon alafwa 
pou aksyon akoutèm ak alontèm k ap fasilite anpil milya dola nan envestisman prive nan pwojè 
Energy Highway. Rekòmandasyon Gwoup Travay la ap yon eleman debaz nan Plan Enèji Eta a 
pou ane 2013. 
 
Finansman Plan Kapital MTA (MTA Capital Plan) pral Amelyore Sèvis Transpò a nan 
New York Metwopoliten 
 
Bidjè a gen ladan plan Gouvènè a pou sipòte finansman konplè MTA avèk $770 milyon dola nan 
finansman dirèk eta a. Plan kapital MTA sou senk (5) ane a gen ladan $22,2 milya dola pou 
pwojè enpòtan nan sèvis transpò a nan Vil New York, Long Island ak Hudson Valley, epitou l ap 
kreye anpil ak yon pakèt djòb. Premye dezan plan kapital MTA te finanse a $9,1 milya dola. 
Bidjè ap ede pèmèt MTA jwenn tout $13,1 milya dola ki nesesè pou egzekite plan kapital sou 
senkan an, epi pou egzekite kèk nan pi gwo pwojè konstriksyon nan istwa New York. Pwogram 
Kapital MTA ap kontinye finanse tou kat (4) gran pwojè ki kòmanse deja: 2nd Avenue Subway, 
Eastside Access pou Long Island Rail Road, Fulton Street Transit Center ak pwolongasyon 7 
Subway nan bò Lwès la ki lwen. Pwogram nan ap finanse tou nouvo tren ak otoka, nouvo otobis 
eko-enèjetik “vèt”, reparasyon estasyon, amelyorasyon kominikasyon ak siyal, nouvo depo ray, 
ak nouvo elevatè ak asansè.  
 
Reparasyon Baraj ak Enfrastrikti Kontwòl Inondasyon nan New York  
 
Depatman Pwoteksyon Anviwònman eta a konsève 106 pwojè kontwòl inondasyon. Nan chif sa a, 
yo klase 91 kòm “pwojè ki akseptab sou plan minimòm” oswa “ki pa akseptab” dapre Army Corps 
of Engineers. Answit, Depatman an posede 577 baraj nan eta a. Sou kantite baraj DEC posede yo, 
enjenyè DEC yo klase omwen 24 baraj kòm estrikti danje ki “grav” ak “entèmedyè”, kote echèk 
reprezante menas grav pou lavi moun oswa domaj enpòtan nan pwopriyete. Finansman New York 
Works ap deziyen $102 milyon dola, pou jwenn plis pase $100 milyon dola nan finansman 
ekivalan, pou repare estrikti ki la lontan yo ak estrikti ki pa bon yo, tankou dig, miray pou 
inondasyon, baraj, ponp, ak kannal. Kantite $102 milyon dola ap gen ladan $18,5 milyon dola pou 
repare baraj eta posede yo, $56 milyon dola pou fè antretyen sou enfrastrikti kontwòl inondasyon 
tankou dig, ak $27 milyon dola pou egzekite pwojè pou elimine danje sou lakòt la ak antretyen pou 
navigasyon sou bradmè, plis pase $100 milyon dola nan finansman ekivalan.  
 
Rekonstwiksyon Pak Eta New York yo  
Finansman New York Works ap bay $89 milyon dola, pou jwenn $143 milyon dola nan 
finansman total, pou repare pak eta a, sa ki reprezante pi gwo kantite lajan yo bay nan istwa lajan 
kapital pou pak New York yo. Pou kounye a, 83% pak eta a nan move eta. Y ap finanse pwojè 
yo nan chak rejyon eta a, pou fè reparasyon nan 48 pak eta a ak espas istorik ki sèvi 37 milyon 

vizitè chak ane. Envestisman sa a nan sistèm pak New York yo pral amelyore eksperyans vizitè 
yo, epitou l ap pèmèt pak eta a nou reparèt apre plizyè ane yo pase nan move eta. 
 
Komisyon Jwèt Aza Eta New York 
 
Apre akò final ki te fèt byen bonè mwa sa a pou kòmanse pwosesis amannman konstitisyon eta a pou 
pèmèt jwèt aza kazino fonksyone nan New York, Bidjè a ap pèmèt pwopozisyon Gouvènè a kreye 
yon Komisyon Jwèt Aza Eta New York, tankou pou fè Division of Lottery ak Racing and Wagering 
Board fè yon sèl. Refòm sa a re-òganize fonksyon kontwòl jwèt aza eta a an yon senp enstitisyon 
sipèvizyon. Nouvo Komisyon an ta fòme avèk sèt (7) manm. Gouvènè a deziyen senk (5) manm, 
Dirijan Majorite Sena a deziyen youn, epitou Pòtpawòl Asanble a deziyen lòt manm nan. Endistri 
jwèt aza a gen ladan yon sektè enpòtan pou ekonomi jeneral New York, epitou li kontribiye nan 
devlopman ekonomi ak kreyasyon djòb toupatou nan eta a. Dapre akò sa a, règleman jwèt aza a ap 
fèt nan mannyè ki pi rantab, transparan ak efikas posib, epitou l ap elimine tout sa ki pa nesesè nan 
kontwòl la. Nouvo Komisyon Jwèt Aza Eta a ap ede asire tout aktivite jwèt aza ap fèt nan New York 
avèk plis onètete, kredibilite ak kalite, epi nan pi bon enterè piblik y ap sèvi a. 
 
Onètete Fiskal 
 
Ogmantasyon Depans Eta a Rete a 2% 
 
Pou dezyèm ane swivi, Bidjè a konsève de (2) pousan oswa mwens kwasans yon ane apre yon lòt 
nan depans eta a, ki annamoni avèk limit taks ou gouvènman lokal yo. Finansman Eta a ap 
totalize apeprè $88,8 milya dola nan ane 2012-13. Bidjè a ap realize depans ajans fiks eta a nan 
restriktirasyon san rete nan operasyon ajans yo pou diminye depans k ap fèt de fwa yo, 
revokasyon anplwaye yo, ak gaspiyaj. Depi Gouvènè Cuomo te pran fonksyon, defisi chak ane 
yo te redui a $72 milya dola kimilatif. 
 
Tout Depans Finansman Redui 
 
Tout depans Finansman an ap totalize apeprè $132,6 milya dola, yon diminisyon $135 milyon 
dola parapò ak ane pase. Sa a se dezyèm ane swivi avèk yon rediksyon nè nan depans Finansman 
Èd, premye fwa sa te rive nan omwen trant ane.  
 
Pèfòmans Gouvènman 
 
Ogmantasyon nan Èd pou Lekòl:  
 
Bidjè a gen ladan yon total apeprè $20,4 milya dola pou èd pou lekòl, tankou sibvansyon pou 
pèfòmans pou rekonpanse amelyorasyon akademik ak efikasite distri lekòl yo. Sa reprezante yon 
ogmantasyon $805 milyon dola nan depans total pou edikasyon, avèk pifò ogmantasyon afekte ki 
vize pou satisfè anpil bezwen distri lekòl yo. Bidjè a gen ladan yon total $125 milyon dola ki 
dwe afekte pou sibvansyon pou pèfòmans, tankou $50 milyon dola nan kontinwite peman pou 
distri lekòl k ap resevwa rekonpans nan premye seri sibvansyon yo, ak yon lòt $75 milyon dola 
pou yon dezyèm seri rekonpans pou distri lekòl yo.  

Ranplasman youn pou lòt 
 
Pou reyalize pi gwo efikasite nan operasyon gouvènman an, epi pou amelyore pèfòmans lan, 
Bidjè a ap pèmèt pwopozisyon Gouvènè a pou asire fleksibilite fiskal pou kapab fasilite 
gwoupman ak rantabilite gouvènman an. Dispozisyon ranplasman youn pou lòt la ap bay eta a 
otorite pou deplase sèten lajan ant ajans eta yo k ap ekonomize lajan nan fonksyon biwo tankou 
sèvis biznis, teknoloji enfòmasyon ak sant apèl yo. Sa ap pèmèt eta deplase fonksyon ant yon 
ajans eta ak yon lòt pou amelyore efikasite, pou asire pi bon pèfòmans, epitou pou diminye 
depans yo pou kontribiyab yo. Yo p ap itilize transfè yo pou chanje fonksyon pwogram ajans yo. 
 
Chanjman Pwosesis Acha Eta a 
 
Bidjè a gen ladan nouvo mezi pou pèmèt ajans eta yo achte machandiz ak sèvis komen nan kontra 
santralize yo. Biwo Sèvis Jeneral (Office of General Services – OGS) ap kapab achte an gwo – 
depi plim pou rive nan vwati – pou eksplwate pouvwa-dacha eta a pou ekonomize $100 milyon 
dola nan ane 2012-2013 ak yon pwojeksyon $755 milyon dola sou senk (5) ane. Answit, bidjè ap 
elimine revizyon ki fèt de fwa ak san nesesite nan kontra santralize eta a, pou fasilite posiblite pou 
ajans yo itilize nouvo kontra santralize yo, epitou pou fè ekonomi lajan san pèdi tan. Gouvènman 
lokal yo ak òganizasyon ki pa komèsyal yo ap kapab patisipe nan nouvo pwosesis kontra santralize 
yo, pou ogmante pouvwa-dacha eta a, pandan y ap transmèt rediksyon depans yo ba zòn yo, epitou 
pandan y ap miltipliye ekonomi lajan OGS ap reyalize pou kontribiyab yo. 
 
Gwoupman 
 
Anplis kreyasyon yon Komisyon Jwèt Aza Eta New York lè yo fè Division of Lottery ak Racing 
and Wagering Board fè yon sèl, Bidjè a gen ladan transfè jesyon ak operasyon Belleayre Ski 
Center ant Depatman Pwoteksyon Anviwònman (Department of Environmental Conservation – 
DEC) ak Olympic Regional Development Authority (ORDA). Dapre espètiz ORDA nan jesyon 
lòt sant eski (Gore ak Whiteface), Gouvènè Cuomo te pwopoze transfè sa a pou amelyore 
operasyon ak posiblite pou touris nan Belleayre Mountain.  
 
Answit, bidjè a gen ladan eliminasyon 25 konsèy ak komisyon ki pa aktif ankò oswa ki gen 
misyon ki te fini oswa ki te vin pa nesesè. Yon lis gwoup ki afekte endike la a: 
http://www.governor.ny.gov/assets/documents/EliminatedAgenciesandCommissions.pdf.  
 
Pou kontinye fè gouvènman an pi efikas, pwojè-lwa a gen ladan fizyon ak gwoupman konsèy ki 
gen misyon asosye yo. Akò a gen ladan fizyon ki anba la yo:  

Depatman Agrikilti ak Mache: Konsèy Konsiltatif Laboratwa Dyagnostik Veterinè Eta 
New York fè yon sèl avèk Komite Pwoblèm Sante Bèt 
Depatman Sante: Konsèy Konsiltatif pou Pwogram Deteksyon ak Edikasyon Kansè 
Matris fè yon sèl avèk Konsèy Konsiltatif pou Enfòmasyon Kansè nan Ovè.  

 
Depans Sekou Eta a pou Medicaid Lokal 
 
Bidjè a bay sekou otorite enpòtan nan depans Medicaid pou tout konte yo ak pou Vil New York. 
Bidjè a gen ladan yon kontwòl eta a nan ogmantasyon nan kontribisyon lokal depans Medicaid, 

epitou l ap egzekite yon kontwòl ofi-amezi nan depans administrasyon Medicaid gouvènman lokal 
la. Nan ane 2013-14, ogmantasyon depans Medicaid gouvènman lokal la ap redui a de (2) pousan, 
epi answit, l ap redui a yon lòt youn (1) pousan chak ane sou pwochen ane yo pou konte yo ak Vil 
New York pa gen pou kontribiye ankò nan ogmantasyon depans Medicaid pou ane 2015-16. 
Kontwòl twa (3) pousan faktè ogmantasyon depans Medicaid ap ekonomize $1,2 milya dola pou 
konte yo ak Vil New York sou senk (5) ane fiskal eta a. Kontwòl ofi-amezi depans administratif 
Medicaid gouvènman lokal la ap reyalize ekonomi echèl nan eta a, sa ap pèmèt yo fè ekonomi 
lajan asosye, epitou sa ap ede New York fè refòm ki pwopoze nan nivo Eta a ak nan nivo federal. 
 
Odyans Disiplinè pou Pwofesè yo dapre Refòm 
 
Bidjè a gen ladan plizyè refòm nan pwosesis disiplinè pwofesè yo. Refòm yo gen ladan 
pèmisyon pou Depatman Edikasyon Eta a fikse limit rezonab sou depans pou odyans disiplinè 
pwofesè yo, diskalifye ofisye odyans ki pa konfòme yo avèk dat limit obligatwa yo, epitou pèmèt 
Eta a itilize nouvo teknoloji pou ede redui depans odyans lan.  
 
Depans Medicaid 
 
Bidjè a kontinye estrikti afektasyon sou dezan, epi li limite Depans Depatman Sante a kat (4) 
pousan, ki pwopòsyonèl avèk limit depans Medicaid. Answit, Bidjè a kontinye avèk 
rekòmandasyon Ekip Restriktirasyon Medicaid (Medicaid Redesign Team), tankou envestisman 
nan lojman ki pa chè pou popilasyon yo afekte gwo depans yo, amelyorasyon nan avantaj ak 
sekou enpòtan pou founisè kominotè enpòtan yo. 
 
Konstwiksyon Kominote 
 
Asistans piblik 
 
Bidjè a bay finansman pou sèvis sipò debaz yo pou popilasyon ki nan nesesite yo, epitou li aplike 
mezi pou amelyore pèfòmans pwogram nan. Gouvènè Cuomo te jwenn lòt finansman nan 
pwogram Asistans Tanporè pou Fanmi ki nan Nesesite (Temporary Assistance for Needy 
Families), pou pèmèt yon ogmantasyon 5% nan sibvansyon asistans piblik apati 1ye jiyè 2012, 
epi ap gen yon lòt 5% ogmantasyon nan dat 1ye oktòb 2012. Ogmantasyon otomatik sa yo se 
ogmantasyon final yon ogmantasyon plizyè faz nan sibvansyon debaz asistans piblik, ki pa t 
ogmante depi ane 1990.  
 
Kolèj Kominotè yo 
 
Bidjè a gen ladan yon lòt $31,3 milyon dola pou sipòte kolèj kominotè lokal yo, pou ogmante èd 
debaz la ant $2.122 dola a $2.272 dola pou chak etidyan ekivalan atanplen. Kolèj kominotè yo se 
motè ekonomik enpòtan ki edike etidyan, ki rebay fòmasyon pou travayè, epitou ki fè patenarya 
avèk biznis lokal yo. Sipò anplis sa a pral pèmèt kolèj kominotè ki nan eta a ogmante kantite klas 
y ap ofri, konsève kou prive ki pa chè, epitou anboche lòt gwoup pwofesè. 

Edikasyon Avanse 
 
Yon fason ki konfòm avèk dispozisyon ki nan Pwogram Sibvansyon pou Motivasyon NYSUNY 
2020, Bidjè a konsève sipò fonksyònman Lajan Jeneral pou kolèj SUNY ak CUNY nan nivo ane 
anvan yo. Bidjè a adapte tou avèk ogmantasyon ki otorize nan kou prive pou ane 2012-13 la. Pou 
fè sa, li bay $113,2 milyon dola nan otorizasyon depans anplis yo pou SUNY ak $66,6 milyon 
dola pou CUNY.  
 
Jistis Jivenil – Pwogram Close to Home 
 
Bidjè lanse Pwogram Close to Home Gouvènè a pou ede eta a diminye krim, amelyore rezilta yo 
pou jèn moun yo ak pou kominote kote y ap viv la, epitou amelyore efikasite sistèm detansyon 
jistis jivenil lan. Lwa Close to Home pèmèt Vil New York pran responsablite pou swen jèn ki 
nan mwens risk yo sòti nan Vil la. Alòske jèn moun ki angaje nan nivo detansyon jistis jivenil yo 
ap kontinye nan gadavi ak sant detansyon Eta a, jèn moun nan Vil New York ki nan sant 
detansyon ki pa an sekirite ak sa ki nan sant detansyon ki an sekirite nan Eta a ap jwenn transfè 
nan pwogram ak sant detansyon Vil la administre yo. Jèn moun nan Vil New York ki bezwen 
nivo swen sa a san rete pral gadavi nan Vil New York, epi y ap sèvi santans yo nan anviwònman 
ki apwopriye pou bezwen edikasyonèl yo, bezwen sante mantal yo, bezwen abi estipefyan yo, ak 
bezwen lòt sèvis, san yo pa reprezante yon pwoblèm pou sekirite piblik la. Vil New York ap pran 
kontwòl responsablite sa a nan Eta a anrapò avèk jèn moun ki nan plasman ki pa gen sekirite nan 
dat 1ye septanm 2012, epi pou jèn moun ki nan plasman ki gen sekirite limite nan dat 1ye avril 
2013, apre apwobasyon Eta a pou plan egzekisyon konplè pou chak nivo swen.  
 
Mwayen sistèm jistis jivenil OCFS Eta opere ap redui a apeprè 320 kabann, epi apre pozisyon nan 
swen sante sou pwochen dezan yo (140 kabann nan SFY 2012-13 ak 180 kabann nan SFY 2013-14) 
pou montre enpak pwogram nan pou mete jèn Vil New York yo nan pwogram Minisipalite Vil New 
York administre yo pi pre lakay yo. Ekonomi lajan ki asosye avèk pwogram sa yo estime a $4,5 
milyon dola nan SFY 2012-13 ak $27,0 milyon dola nan SFY 2013-14. 
 
Asistans pou lojman 
 
Bidjè a bay $14,3 milyon dola pou 208 òganizasyon kominotè lavil ak andeyò pou ede kreye lòt 
posiblite pou moun posede kay, epitou pou ede avèk devlopman ak kontwòl lojman lokasyon ki 
pa chè.  
 
Inite Sekou pou Kay y ap Sezi 
 
Bidjè a bay $9 milyon dola pou kontinyasyon sèvis konsèy pou kay sou ipotèk y ap sezi nan 
Homes and Community Renewal, avèk lòt sèvis ki finanse avèk lajan National Mortgage Servicing 
Settlement Agreement. Answit, Depatman Sèvis Finansye ap kreye yon nouvo Inite Sekou pou 
Kay y ap Sezi pou bay sèvis konsèy ak medyasyon pou ede Nouyòkè yo rete lakay yo. 
 
Ogmantasyon Resous pou Amelyore Enspeksyon Otobis yo 

Bidjè a bay Depatman Transpò (Department of Transportation – DOT) mwayen pou ogmante 
enspeksyon otobis yo, epitou pou amelyore sekirite pasaje yo. DOT ap kapab fè yon lòt 5.000 a 
7.000 enspeksyon sou wout la avèk finansman yo dakò nan bidjè a. Pou kounye a, operatè otobis 
yo ap anba de (2) enspeksyon woutin chak ane nan DOT, kèlkeswa si yo satisfè oswa pa satisfè 
prensip DOT. Lwa sa a ap amelyore sekirite piblik la lè li pèmèt DOT fè lòt enspeksyon si yon 
operatè pa pase nenpòt nan enspeksyon li te fè anvan yo.  
 
Biwo Nouvo Ameriken (Office of New Americans) 
 
Bidjè a kreye yon Biwo Nouvo Ameriken nan Depatman Eta a pou sipòte efò y ap fè pou ede 
rezidan pèmanan legal yo patisipe pi byen nan ekonomi ak lavi sivik eta a. Biwo Nouvo 
Ameriken ap konsantre sou bay plis aksè nan sèvis edikasyon nan lang Angle, pou ankouraje 
moun yo vin sitwayen ameriken, ak patisipasyon sivik, epitou pou ogmante posiblite pou biznis 
pou nouvo pwopriyetè biznis ameriken yo.  
 
Sèvis Tradiksyon pou Preskripsyon Famasi 
 
Bidjè sa a egzije Depatman Edikasyon Eta a ak Depatman Sante pou pibliye règleman k ap 
egzije chèn famasi yo bay sèvis entèpretasyon oral ak alekri pou kliyan ki pa maton nan lang 
Angle, epi k ap achte medikaman sou preskripsyon yo. Sèvis enpòtan sa yo ap asire kliyan 
famasi yo byen konprann kalite medikaman y ap resevwa yo ak eksplikasyon sou fason pou yo 
itilize medikaman yo yon fason pou baryè lang pa vin yon menas pou tretman yo avèk siksè. 

